
Viduraproktam Shri Krishnabandhanodyamasya
Nishphalatvavarnanam

વિદુરપ્રોક્તં શ્રીકૃષ્ણબન્ધનોદ્યમસ્ય નિષ્ફલત્વવર્ણનમ્

પ્રાગ્જ્યોતિષગતં શૌરિં  નરકઃ સહ દાનવૈઃ ।
ગ્રહીતું નાશકત્તત્ર તં ત્વં પ્રાર્થયસે બલાત્॥ ૪૪॥
અનેન હિ હતા બાલ્યે પૂતના શિશુના તથા ।
ગોવર્ધનો ધારિતશ્ચ ગવાર્થે ભરતર્ષભ॥ ૪૫॥
અરિષ્ટો ધેનુકશ્ચૈવ ચાણૂરશ્ચ મહાબલઃ ।
અશ્વરાજશ્ચ નિહતઃ કંસશ્ચારિષ્ટમાચરન્॥ ૪૬॥
જરાસન્ધશ્ચ વક્રશ્ચ શિશુપાલશ્ચ વીર્યવાન્ ।
બાણશ્ચ નિહતઃ સઙ્ખ્યે રાજાનશ્ચ નિષૂદિતાઃ॥ ૪૭॥
વરુણો નિર્જિતો   રાજા પાવકશ્ચામિતૌજસા ।
પારિજાતં ચ હરતા જિતઃ સાક્ષાચ્છચીપતિઃ॥ ૪૮॥
એકાર્ણવે શયાનેન હતૌ તૌ મધુકૈટભૌ ।
જન્માન્તરમુપાગમ્ય હયગ્રીવસ્તથા હતઃ॥ ૪૯॥
અયં કર્તા ન ક્રિયતે કારણં ચાપિ પૌરુષે ।
યદ્યદિચ્છેદયં શૌરિસ્તત્તત્કુર્યાદયત્નતઃ॥ ૫૦॥
તં ન બુધ્યસિ ગોવિન્દં ઘોરવિક્રમમચ્યુતમ્ ।
આશીવિષમિવ ક્રુદ્ધં તેજોરાશિમનિર્જિતમ્  ॥ ૫૧॥
પ્રધર્ષયન્મહાબાહું  કૃષ્ણમક્લિષ્ટકારિણમ્ ।
પતઙ્ગોઽગ્નિમિવાસાદ્ય  સામાત્યો ન ભવિષ્યસિ॥ ૫૨॥
ઇતિ મહાભારતે ઉદ્યોગપર્વણિ ૧૨૮ અધ્યાયાન્તર્ગતં
વિદુરપ્રોક્તં દુર્યોધનસ્ય શ્રીકૃષ્ણબન્ધનોદ્યમસ્ય નિષ્ફલત્વવર્ણનં સમ્પૂર્ણમ્ ।
મહાભારત । ઉદ્યોગપર્વ । અધ્યાય ૧૨૮/૪૪-૫૦॥

